
A Assembleia Aberta do Centro Social Henriqueta Outeiro é umha entidade aberta conformada por todas aquelas 
pessoas implicadas na dinamizaçom deste espaço alternativo, cujo objectivo é organizar e promover iniciativas 
comprometidas com a transformaçom da realidade na que vivemos. Somos um projecto enquadrado nos 
parámetros revolucionários da esquerda independentista.

A Assembleia Aberta é umha entidade plural no que confluímos tod@s @s que apostamos pola Independência 
da nossa naçom, a Galiza; polo Socialismo como única alternativa á miséria económica e social a que nos condena 
o capitalismo; pola aboliçom do patriarcado e a completa igualdade entre mulheres e homens; por umha 
democracia real, popular e participativa; polo monolingüísmo social e o reintegracionismo lingüístico para 
atingir a plena normalizaçom e galeguizaçom do País; comprometida com a defesa do meio ambiente; por umha 
cultura democrática e popular, feita por e para nós própri@s, fora do mercadeio dos meios de comunicaçom de 
massas e das instituiçons; pola aboliçom dos exércitos ao serviço dos interesses do Capital; por umha 
sexualidade livre; pola solidariedade internacionalista com todos os povos e luitas que se desenvolvem no 
mundo pola liberdade e a emancipaçom.

Apostamos pola autogestom do nosso centro social, mas sem complexos nem ambigüidades também 
consideramos que os movimentos sociais necessitam construir e dotar-se de referentes políticos globais 
imprescindíveis para transformar a realidade. A Galiza necessita de um amplo movimento soberanista de esquerda 
que represente os interesses objectivos da ampla maioria social e ligue as reivindicaçons imediatas e parciais das 
luitas populares com o horizonte de um estado operário galego.  

A Assembleia Aberta funciona dum jeito completamente horizontal e democrático, a nossa vontade é converter 
o Centro Social Henriqueta Outeiro num espaço livre das opressons que nos assolam a diário no trabalho, no 
centro de ensino, na morada…; converté-lo num dos pontos de referência para a cultura operária e 
transgressora; num espaço ao serviço dos movimentos sociais da comarca de Compostela; converté-lo num 
lugar onde praticar um lezer alternativo, contrário ao modelo alienante e destrutivo que nos impom o 
capitalismo; converté-lo, em definitivo, num espaço de luita ao serviço exclussivo do Povo Trabalhador, das 
mulheres e da juventude. 

E para fazer todo isto contamos com a tua participaçom e a de todas as pessoas comprometidas com a 
transformaçom radical da realidade da capital da nossa naçom.

Participa da Assembleia Aberta do Henriqueta Outeiro!

Compostela, Galiza, 21 de Março de 2007

Princípios político-ideológicos e modelo organizativo da Assembleia Aberta 
do Centro Social Henriqueta Outeiro

Um espaço galego, alternativo e transgressor



1- A Assembleia Aberta do Centro Social Henriqueta Outeiro funciona de forma horizontal mediante um 
modelo assemblear. As decisons som adoptadas pol@s sóci@s nas reunions periódicas da Assembleia.

2- A Assembleia Aberta contará com responsabilidades individuais em diversas áreas para executar os 
acordos da Assembleia Aberta. Como mínimo serám:

-Propaganda
-Comunicaçom
-Finanças
-Biblioteca 
-Ciber

3- A Assembleia Aberta dotará-se de um Comité Permanente conformado pol@s responsáveis de área aberto à 
participaçom de todo@s @s sóci@s.

4- Por eficácia a Assembleia Aberta poderá dotar-se de Comissons de trabalho para todas aquelas áreas que se 
considerarem oportunas.

5- Os seus objectivos e competências som dinamizar o CS mediante a organizaçom de actividades e iniciativas.
O espaço físico onde se desenvolvem as actividades da Assembleia Aberta é o Centro Social Henriqueta Outeiro 
propriedade de NÓS-UP, a quem corresponde a gestom do café-bar e fazer frente aos gastos derivados de aluguer, 
luz, água, telefone, etc.

6- @s sóci@s da Assembleia Aberta do Centro Social Henriqueta Outeiro pagarám umha quota mensal para 
financiar as actividades e iniciativas realizadas.

7- As decisons sempre que nom for possível o consenso serám adoptadas mediante votaçom por maioria 
simples.

8- A Assembleia Aberta do Centro Social Henriqueta Outeiro adopta como norma oficial o padrom galego 
proposta pola AGAL. 

9- A Assembleia Aberta do Centro Social Henriqueta Outeiro adopta como símbolos a bandeira da Pátria, a 
bandeira vermelha e a bandeira lilás, e o escudo nacional desenhado por Castelao que emprega o MLNG.

